REZIME RADA


Magistarski rad pod naslovom Javno – privatno partnerstvo u funkciji povećanja efikasnosti javnog sektora u Bosni i Hercegovini, kandidata Elvira Muminovića, urađen je na 200 stranica A-4 formata, od čega se 180 stranica odnosi na osnovni tekst, uvod i zaključak, 3 stranice na sadržaj teksta, 5 na popis slika, tabela i grafikona, 8 na popis literature i 3 stranice je prilog anketnog upitnika korištenog tokom istraživanja. U toku istraživanja korištene su 202 bibliografske jedinice (knjige 92; članci 8; doktorske disertacije i magistarski radovi 3, riječnici i zbornici 41; Internet izvori 50; relevantni zakonski propisi 9 ), većinom stranih i recentnih, od kojih je više od jedne trećine literatura napisana na engleskom i njemačkom jeziku, od strane vodećih autora iz oblasti koja je predmet istraživanja. Osnovni tekst magistarskog rada je napisan u četiri poglavlja, u kojima je pored teksta tematizirana materija prikazana sa 25 slika, 25 tabela i 39 grafikona.
U radu se polazi od toga da bi jedna od najznačajnijih koristi od provedbe projekata javno – privatnog partnerstva, trebala biti kao rješenja koja daju mogućnost za prevazilaženje određenih budžetskih ograničenja sa kojima se susreću zemlje u zadovoljenju potreba infrastrukturnog razvoja, ostvarivanju socijalnih ciljeva kao i efikasnijem upravljanju javnom imovinom, te pružanju javnih usluga. Realizacija projekata javno – privatnog partnerstva je međutim vezana uz složeni upravljački postupak koji od javnog sektora zahtjeva raspolaganje s odgovarajućim kompentecijama za javno – privatno partnerstvo.

Uvažavajući složenost naučnog problema i predmeta istraživanja u radu je postavljena i potvrđena slijedeća naučna hipoteza: istraživanjem teorijskih i praktičnih aspekata javno – privatnog partnerstva mogu se utvrditi mjere kojima se projektima javno – privatnog partnerstva obezbjeđuje efikasno upravljanje javnom imovinom u Bosni i Hercegovini. 
· U teorijsko - metodološkom smislu naučni doprinos ovog magistarskog rada ogleda se u slijedećem: 

· Na temelju recentnih izvora koncizno su utvrđene teorijske osnove o javno – privatnom partnerstvu.

· U metodološkom smislu identifikovane su zajedničke karakteristike, kompentencije i razlike u modelima upravljanja projektima javno – privatnog partnerstva u razvijenim zemljama, te primjena njihovih prednosti u realizaciji projekata javno – privatnog partnerstva u Bosni i Hercegovini. 
· U teorijsko - metodološkom smislu utvrđeno je da se mogu utvrditi mjere kojima se projektima javno – privatnog partnerstva obezbjeđuje efikasno upravljanje javnom imovinom u Bosni i Hercegovini.

S aplikativnog aspekta doprinos provedenog istraživanja sadržan je u slijedećem: 

· Na reprezentativnom uzorku je izvršeno empirijsko istraživanje o javno – privatnom partnerstvu i njegovom uticaju na efikasnost javnog sektora u Bosni i Hercegovini, pri čemu je utvrđeno i došlo se do zaključka da javno – privatno partnerstvo predstavlja stratešku mjeru unapređenja efikasnosti javnog sektora.

· Indentifikovane su zajedničke karakteristike, prednosti i opasnosti koje sadrži javno – privatno partnerstvo prilikom realizacije projekata javne infrastrukture, te utvrđeno na koji način se dobivena iskustva mogu implementirati u poboljšanje modela upravljanja navedenim projektima i time povećati efikasnost javnog sektora u Bosni i Hercegovini. 

· Izvršeno je podizanje svijesti o značaju javno – privatnog partnerstva kao mjere za unapređenje efikasnosti javnog sektora, te su utvrđeni ključni elementi koji u modelu upravljanja projektima javno – privatnog partnerstva izazivaju te pozitivne efikasnosti.  
· Dat je prijedlog modela za upravljanje projektima javno – privatnog partnerstva u Bosni i Hercegovini, koji bi u opštem smislu primjene obezbjedio efikasno upravljanje javnom imovinom. 

Ključne riječi: javno – privatno partnerstvo (PPP), javni sektor, privatni sektor, efikasnost, modeli finansiranja projekata PPP-a, međunarodna iskustva u provedbi projekata PPP-a.

